
Antoko mpihira Ampifitia

Fitokanana trano fiangonana no
nanamarihana ny faha-20 taona

Vola mitentina 190 tapitrisa Ar no teti-bidin’ny asa fanorenana trano
fiangonana FJKM Antohibe vavolombelon’ny fitiavana Ambohidra-
trimo,  ho fanamarihana ny faha20 taona nitsanganan’ny antoko
mpihira  Ampifitia (Antoko mpihira fifohazana Isotry fitiavana). Ni-
laza i Andrimatoa Rakotonirina Andrianantenaina Jean de Dieu fi-
lohan’ny tarika Ampifitia, fa hanatanteraka rindran-kira
ara-pilazantsara mitondra ny lohateny hoe « Fanompoam-piderana
lehibe en live » ireto farany,  izay hatao etsy amin’ny Kianja maintso
Antsahamanitra ny Alahady 16 Oktobra 2022 ho avy izao hanom-
boka amin’ny 2 ora tolakandro, ka ny vola azo avy amin’ny hetsika
dia hanohanana  ny asa fanorenana Fjkm Antohibe Ambohidra-
trimo. Ankoatra izany, nilaza ny filohan’ny tarika Ampifitia, fa na-
moaka raki-tsary vaovao miisa 2, izay mitondra ny lohateny  hoe:
« Vadiko tiako » sy « Mahafinaritra anay loatra » ny tarika  ary ny
tenin’Andriamanitra ao amin’ny Salamo 34:1 manao hoe: « Hisao-
tra an’i Jéhovah aho, ho eo ambavako mandrakariva ny fiderana
Azy », no teny faneva entina hanamarihana ny fankalazana ny
faha20 taona nijoroany. Nanamafy Andriamatoa Rakotonirina Jean
de Dieu, fa betsaka ireo hetsika hotanterahin’ny antoko mpihira
Ampifitia mandritra ny taona 2023, ao anatin’izany ny famoahana
raki-kira sy raki-tsary ara-pilazantsara, ny  fanomanana tafika ma-
sina any amin’ny faritany, ny fanatanterahana rindran-kira ara-pi-
lazantsara, ny fanomanana fanompoam-pivavahana maro
samihafa. Tsiahivina fa efa nosokafana tamin’ny fomba ofisialy ny
Alahady 30 Janoary 2022 lasa teo, ny hetsika fankalazana ny
faha20 taonan’ny tarika ary vinavinaina hotokanana amin’ny sa-
botsy 14 Oktobra 2023 ny trano fiangonana Antohibe vavolombe-
lon’ny fitiavana Ambohidratrimo, ho tsangam-baton’ny fankalazana.

Razakambelo Franck

Ho TApATApAkA iNdrAy Ny jiro

Hiato 4 andro ny famokarana rianaratra any Andekaleka

Solontena avy amin’ny tarika Ampifitia.

Ralibera Rajerisoa, filohan’ny Paramed.

Ireo mpikarakara ny SIPT.

A
raka ny vaovao
nampitain’ny avy ao
amin’ny orinasa Ji-

rama, hitsahatra mandri-
tra ny efarana, ny famo-
karana rianaratra (cou-
rant electrique) any Ande-
kaleka distrikan’i Bricka-
ville faritra Atsinanana.
Hiato tanteraka izany fa-

Ankizy tezaina ao amin’ny Akany Tsimoka Anosiavaratra, ani-
san’ny nahazo fanampiana tamin’ny Rotary Club International.

Manaitra ny manam-pa-
hefana manoloana ny fi-
sian’ny tsy fandriampaha-
lemana manjo ny « Sage
femme » sy  ny « Infirmier
», any amin’ny toerana ia-
san’izy ireo, no anton’ny
hetsika « Journée de soli-
darité », izay nataon’ny
mpiasan’ny fahasala-
mana ny zoma lasa teo.
Nilaza Andriamatoa Raje-
risoa Ralibera filohan’ny
Paramed, fa naratra sy
rava fananana ireo mpi-
kambana ao amin’ny 
« Paramedicaux » iha-
ran’ny fanafihan-jiolahy sy
ny fanafihan-dahalo any
amin’ny faritra ary ho fa-
nehoana ny firaisanki-
nan’ny mpiasan’ny faha-

salamana manoloana ny
zava-misy, no anton’ny
hetsika. Nanamafy ny filo-
han’ny « Paramed», fa to-

kony handray ny andrai-
kiny ny mpanapa-kevitra
manoloana ny firongatry
ny tsy fandriampahale-

mana, satria araka ny la-
làna 2003-011 Andininy
faha 6  mifehy ny asam-
panjakana dia andraikitry
ny fitondram-panjakana,
no miantoka ny fandriam-
pahalemana ho an’ny
mpiasam-panjakana alefa
manatanteraka ny asam-
panjakana eny anivon’ny
fiaraha-monina. Marihina
fa tsy misy idiran’ny fito-
konana ny « Jounée Mon-
diale de solidarité », fa
mandeha araka ny tokony
ho izy ny fandraisana ma-
rary ataon’ny mpiasan’ny
fahasalamana  teny ani-
von’ny toeram-pitsaboana
nanerana ny nosy nandri-
tra ny hetsika.

Ralibera Rajerisoa (Paramed)

Misedra olana amin’ny tsy fandriampahalemana ny mpiasan’ny 
fahasalamana

Sahirana ny manavaka ny
teny  avy amin’Andriama-
nitra na tsia,  ny Kristia-
nina ankehitrny ary man-
diso fanantenana sy mite-
raka hakiviana amin’ny fa-
nompoana ny tsy fana-
nan’ny Kristianina fahala-
lana momba an’Andria-
manitra. Hotanterahina
etsy amin’ny « Espace
Les Colonnades » By pass
ny 02 Novambra 2022, ka
hatramin’ny 05 Novambra
2022 ho avy izao, ny fi-
haonambe « Sommet in-
ternational de la prédic-
tion textuelle (SIPT) » an-
diany fahatelo, izay kara-
karain’ny fikambanana «
Madagascar 3M ». Het-
sika izay handraisan’ireo
mpampianatra sy Teôlô-
jianina sangany  eo amin’
ny tontolo Evanjelika avy
amin’ny  firenena maro

samihafa anjara, hana-
sana  manokana ireo mpi-
tondra fiangonana, ny
mpampianatra ny Soratra
masina, ny mpiandraikitra
sampana, ny olon-tsotra,
sns… ka ny toriteny ma-
melatra ny hevitry ny Bai-
boly, izay avy amin’An-
driamanitra no tanjon’ny
fanofanana. Nilaza An-
driamatoa Ravoahangy

Sommet International de la Prediction Textuelle (SIPT)  

Mampiombona ny kristianina amin’ny tenin’Andriamanitra hoy ny
Madagascar 3M

Ccoi Handball Mahajanga 2022  

Ekipa lehilahy 10 sy vehivavy 9 no handray anjara

Faly,  filohan’ny  « Mada-
gascar 3M », fa  ny tenin’
Andriamanitra irery ihany
no ivon’ny toriteny ary ny
toriteny mamelatra ny he-
vitry ny Baiboly dia
miainga avy amin’ny So-
ratra masina no sady ha-
zavaina araka ny ho
didiny ao anatin’ny boky,
ao anatin’ny tantarany, ao
anatin’ny kolontsaina na-

noratana azy. Nanambara
izy, fa ny lohahevitra
hoentina hanamarihana
an’ity fihaonambe an-
diany fahatelo ity dia « Ny
teny fanambarana »,  izay
manasongadina ny fomba
amantarana ny fanamba-
rana iray na avy amin’An-
driamanitra na tsia ary tsy
hiala ao amin’ny Baiboly
ny mpiofana hahafahana
manazava an’izany . Ny
fikambanana Madagascar
3M dia orinasa Kristianina
miara-miasa amin’ny fian-
gonana sy fikambanana
Kristianina mijoro amin’ny
filazantsara marina an’i
Jesosy, mba hanofana ny
olona eo amin’ny sehatra
fanompoana ary tsy mi-
fidy anaram-piangonana
ity rafitra ity.

Amin'izao fiandohan 'ny taom- pianarana 2022-2023
izao, dia tsy vitsy ireo ray aman-dreny, no mbola sahi-
rana ny amin'ny fikarakarana ireo zanaka momba ny
ara-pitaovana, ara-tsakafo sy ny sara marobe isan-ka-
razany. Misy ireo malala-tànana manampy azy ireny,
ny fikambanana na vondrona samihafa, izay tsy mikely
soroka manao fanomezana sahaza ireo izay sahirana,
toy ny "Rotary Club International " ohatra. Tsy diso an-
jara mihitsy izy ireo nanolotra ny anjarany teny amin'ny
Akany Tsimoka Anosiavaratra Antananarivo Avara-
drano ny sabotsy lasa teo. Ny tanora mpikambana
amin'ity Rotary ity no nisantatra izany, ka nanolotra
vary amin'ny gony marobe, miampy fitaovam-piana-
rana isan-karazany, ary ny faran'ny herinandro teo, dia
ireo mpikambana zokiolona no nanolotra ny anjarany:
kidoro miisa 20 ary mbola nanome toky fa any aoriana
kely, dia mbola hanatitra izay mety sy mahasoa ho
an’ity Akany Tsimoka ity. Mpikambana maro izy ireo,
notarihan'ny filohany Ramatoa Ramamonjisoa So-
lange, no tonga teny an-toerana ary niara -nikorana
nandihy niaraka tamin'ireo ankizy, ka nahafaly ny talen'
ny akany Andriamatoa Ramanantsalama Roger mi-
vady, sy ireo mpanabe samihafa. Mbola nanamafy ity
fikambanana mpanao asa soa ity, fa rehefa misy andro
malaza dia vonona hatrany izy ireo manampy sy ma-
nohana izany. 

Beharo

Rotary Club International

Nanampy ny Akany Tsimoka
Anosiavaratra

mokarana rianaratra iza-
ny, hanomboka ny zoma
14 Oktobra 2022 izao amin’
ny 10 ora alina, ka tsy hi-
verina raha tsy ny talata
18 Oktobra 2022 amin’ny
5 ora maraina, noho ny
asa fanamboarana haha-
fahana mampifandray ny
vondrona mpamokatra

rianaratra faha4 amin'ireo
vondrona hafa, ka ham-
pakatra ny tanjaka voka-
rina hatramin'ny 120 MW.
Tsy maintsy hisy ny faha-
tapahan-jiro mifandimby
amin' ny tambazotra irai-
san'Antanananarivo man-
dritra io fotoana io, izay
efa misy lamina mano-

kana mikasika izany ara-
ka ny fanambarana. Noho
izay antony izay, tsy
maintsy hisy ny delestazy
hifandimby amin'ny tam-
bazotra iraisan'Antanana-
rivo, hisy fikorontanana
ihany koa ny famatsiana
rano raha ny fanazavana. 

Niaina

Ekipa lehilahy miisa 10 sy vehivavy 9 avy amin’ny fire-
nena 4 aty amin’ny Ranomasimbe Indiana (Madagasi-
kara, Mayotte, Comores ary La Réunion), no handray
anjara amin’ny fifaninanana Handball “CCOI 2022”, ho
tanterahana any Mahajanga amin’ny faha-15, ka ha-
tramin'ny 23 oktobra 2022 ho avy. Sokajy lehilahy : -
CH COMBANI (Mayotte), - ASC TSINGONI (Mayotte),
- TCHANGA HB (Mayotte), - KAZAMPASSANI (Co-
mores), - LIBERTE HB (Comores), - SAINT-PIERRE
HBC (Réunion), - CHATEAU MORANGE (Réunion), -

ASCO Tuléar (Madagascar), - COSFA Antananarivo
(Madagascar), - CHBF Fianarantsoa (Madagascar).
Sokajy vehivavy : - ASC TSINGONI (Mayotte), - CH
COMBANI (Mayotte), - HC SELECT (Mayotte), - SO-
LIDARITE (Comores), - DJAKASS (Comores), - HBF
SAINT-DENIS (Réunion), - LE PORT HB (Réunion), -
MY-SAH HBC Ambatomirahavavy (Madagascar), -
THBC Antananarivo (Madagascar). 

Rainilita


